
Fundur skólaráðs Hofsstaðaskóla 
miðvikudaginn 13. nóvember 2019 

Fundarmenn: Kamilla Sigurðardóttir og Heiða Birna Guðlaugsdóttir fulltrúar foreldra, Vigdís Rut 
fulltrúi nemenda, Hrönn Kjærnested og Kristín Thorarensen fulltrúar kennara, Magndís Anna 
Arnarsdóttir fulltrúi starfsmanna, Kristrún Sigurðardóttir fulltrúi grenndarsamfélag, Hafdís Bára 
Kristmundsdóttir skólastjóri, Margrét Einarsdóttir aðstoðarskólastjóri.  
 

Dagskrá:  
1. Kynning á ráðinu – allir fulltrúar kynntu sig. Aðeins tveir fulltrúar auk skólastjóra hafa 

setið í ráðinu áður.  

2. Starfsreglur ráðsins 

a. Skv. lögum – farið yfir skjal, endurnýjað og samþykkt. Skólastjóri fór yfir 

starfsreglurnar. Fundargerðir eru birtar á vef skólans. Almennt kosið til tveggja 

ára í skólaráðið. Skólaráð þarf m.a. að samþykkja tillögur að skóladagatali.  

3. Fundartímar – fundir yfir skólaárið eru fjórir til sex. Ákveðið var að þeir verði á 

miðvikudögum kl. 14:45 og sendir skólastjóri áætlun fyrir fundina. Næsti fundur 

verðurum miðjan janúar.  

 

4. Skólabyrjun 2019  

a. Nemendafjöldi. Nemendur eru 587 og hafa aldrei verið fleiri. Vonast er til þess 

að eitthvað fækki næsta skólaár því þá komi færri nemendur inn í 1. bekk. 

Bekkjardeildum fjölgaði um eina og því þurfti að taka aðra tölvustofuna undir 

bekkjarstofu og áður hafði náttúrugreinastofa verið tekin undir almenna 

kennslu. Í stað tölvustofunnar komu s.k. cromebook tölvur sem fulltrúa 

nemenda líkar vel við að nota. Þá eru verkefni vistuð í skýi og ekki á hörðum 

diski. Þróunin er sú að spjaldtölvur eru meira notaðar á yngri stigum og 

fartölvur og cromebook á miðstiginu.  

b. Starfsmannamál. Vel gekk að ráða kennara og aðra starfsmenn. Einn 

leiðbeinandi er við kennslu en hann fær leyfisbréf um áramót. Stórir bekkir og 

hópar ásamt þrengslum í húsinu eru áskorun fyrir alla sem þar starfa. 

c. Hvað segja nemendur? Fulltrúi nemenda segir að skólaárið hafi byrjað á 

venjulegan hátt. Gott sé að fá úthlutað gögnum en sumir ganga illa um þau. Í 

ár fóru 7. bekkinga í Skólabúðir á Reykjum í október í stað mars eins venja 

hefur verið. Ferði n gekk afar vel. Krakkarnir þekkjast vel fyrir en eftir ferðina 

eru meiri samskipti á milli bekkja.  

 

5. Kennsluhættir. 

a. Skipulag í 1. – 4. bekk og 5. – 7. bekk. Í fyrsta bekk er einn hópur og þrír 

kennarar. Nemendum er skipt í tvo til þrjá hópa ásamt því að nemendur 

færast á milli hópa innbyrðis. Í 2. bekk eru þrír hópar og þrír kennarar auk 

þess sem fjórði kennari kemur inn í nokkra tíma á viku. Í 3. bekk eru fjórir 

hópar og fjórir kennarar og færast nemendur á milli hópa á sex til sjö vikna 

fresti. Í 4. bekk eru tveir stórir hópar með tvo kennara hvor og nemendum 

skipt í tvo minni hópa sem fara á milli kennaranna tveggja. Í 5.- 7. bekk eru 



hefðbundnir hópar með einn kennara. Nemendum er svo raðað í færnimiðaða 

hópa í ensku og stærðfræði. Fulltrúi nemenda segist vera búin að venjast 

þessu fyrirkomulagi og líkar vel. Fulltrúi foreldra tjáði sig um Frístundaheimilið 

Regnbogann og lýsir ánægju sinni með starfið þar og allt fyrirkomulag. Rætt 

var hvort betra væri að hafa frístundaheimilið í sér húsnæði. Loks var sagt frá 

niðurstöðum samræmdra prófa sem voru mjög góðar og sérstaklega í 7. bekk.  

 

b. Starfsáætlun. Starfsáætlun er hluti af skólanámskrá og er gerð að hausti ár 

hvert. Í henni er yfirlit yfir nemendur, fjölda starfsmanna, skipurit, 

skóladagatalið og ýmsa starfshætti og verklag. Vísað í gögn á vefnum. 

Starfsáætlun er birt á vef skólans. Á vorin er gerð ársskýrsla.  

6. Ný leiktæki, skólalóð.  

a. Fengum ærslabelg og aparólu á skólalóðina og verður ærslabelgur lokaður 

fram að sumardeginum fyrsta. Krakkarnir hafa kvartað undan aparólunni, það 

sé ekki nógu mikill kraftur þegar þau fara af stað í rólunni og þurfi að ýta sem 

getur verið varasamt. 

b. Allt of mikil umferð er á skólasvæðinu á morgnana og aðkoma þröng. Mikil 

þrengsli, og rútur og frístundabíll eiga erfitt með að komast að. Skólastjóri bað 

fulltrúa foreldra um að taka þetta upp á fundi Grunnstoða með bæjarstjóra.  

7. Skóli á grænni grein- Heimsmarkmið SÞ. Ákveðið hefur verið að sækja ekki um 

endurnýjun Grænfána. Það verkefni hefur breyst talsvert og kostnaður aukist. Unnið 

er að Heimsmarkmiðunum SÞ sem fela í sér vinnu og umfjöllun um umhverfismál og 

nær yfir það sem áður var gert undir merkjum Grænfánans 

Námsmat – nýjungar. Hæfnimiðað námsmat – matskvarðar – hæfnikort. Miklar 

breytingar eru að verða á framsetningu námsmats og sérstaklega á miðstigi. Mikil 

endurhugsun, hætt er að gefa í tölum. Námsmatið er að birtast smám saman. Mikil 

ígrundunarvinna er í gangi og unnið í samræmi við Aðalnámskrá grunnskóla.  

8. Önnur mál.  

a. Verið er að ræða á bekkjarfundum í öllum árgöngum um snjókast sem hefur 

skapað árekstra. Nemendur ræða hvað sé til ráða og hvaða reglur eiga að 

gilda. Allir nemendafulltrúar koma svo á fund nemendafélagsins með fund 

niðurstöðurúr hverjum bekk. Fulltrúar munu þá ákveða reglur og samræma.   

b. Foreldrafélagið á peninga og vill styrkja skólann. Spurt hvað það gæti verið. 

Skólastjóri hefur áður nefnt leiki sem málaðir eru á skólalóðina enda brýnt að 

vinna verkefni sem allir nemendur njóta. Fulltrúar foreldra fara með þessa 

hugmynd til baka.  

c. Endurskinsmerki og hjólreiðar. Skólastjóri hefur hug á að senda foreldrum 

bréf um notkun endurskinsmerkja og fleiri atriði og fær samþykki fyrir því að 

gera það í nafni skólaráðsins.  

d. Öryggi nemenda. Starfsmenn skólans hafa þá vinnureglu að heilsa öllum sem 

gestkomandi og bjóða þeim aðstoð. Fulltrúi grenndarsamfélags spurði hvort 

til greina komi að allir starfsmenn séu merktir á einhvern hátt og hvort 

nemendur þekki almennt alla sem í skólanum starfa.  



9. Ákveðið var að næsti fundur verði 15. janúar 2020 og voru fundarmenn hvattir til 

þess að koma með hugmyndir að fundarefnum og mega senda þau á skólastjóra 

hvenær sem þau koma upp.  

Fundi slitið kl. 16.00.  
 
Fundargerð ritaði, Margrét Einarsdóttir aðstoðarskólastjóri 

 
 


